
Ágrip 

Verkefni þetta er 10 eininga lokaverkefni til B.A- gráðu í tómstunda- og félagsmálafræði 

frá Háskóla Íslands. Markmið verkefnisins er að útbúa námskeið sem inniheldur fræðslu, 

æfingar og aðferðir fyrir starfsfólk sem er að hefja störf með fötluðum ungmennum.  

Ennfremur er ætlunin að auka þekkingu starfsmanna á því hvernig skal nálgast ungmenni 

með fötlun í tómstundastarfi. Námskeiðið eru fjórir dagar og skiptist í fræðslu, verklega 

hluta, hópefli og ígrundun. Námskeiðið miðar að því að aðstoða starfsfólk sem er að hefja 

vinnu með fötluðum ungmennum að aðlagast starfinu.  Verkefnið er tvískipt, annars vegar 

greinargerð sem felur í sér fræðilegan hluta og hins vegar námskeiðið sjálft sem unnið er 

út frá þeim sjónarmiðum sem fram koma í greinargerðinni. Í fræðilega hluta 

ritgerðarinnar verður farið í málefni fatlaðs fólks og réttindi þeirra sem og mismunandi 

skilning samfélagsins á fötlun. Einnig verður farið í mikilvægi tómstunda og hindranir 

fatlaðs fólks við að stunda þær.  

Formáli 

Hugmyndina að námskeiðinu fengum við á öðru ári okkar í tómstunda- og 

félagsmálafræði. Við höfðum báðir verið að vinna með fötluðum ungmennum og fannst 

okkur vanta eitthvað til auka þekkingu nýrra starfsmanna sem starfa á því sviði og varð þá 

hugmyndin að námskeiðinu til. Við erum vissir um að slíkt námskeið muni hjálpa 

starfsmönnum að komast inn í starf með fötluðum ungmennum og þá sérstaklega hjá 

reynsluminni starfsmönnum.  

Við eigum mörgum að þakka að hafa klárað þetta verkefni og þetta nám. Fyrst viljum 

við þakka leiðbeinanda okkar, Kristínu Björnsdóttur, fyrir að hafa tekið vel í hugmynd 

okkar að verkefninu og aðstoðað okkur við að gera það að veruleika sem og Margréti Völu 

Marteinsdóttur, forstöðukonu Reykjadals, sumarbúðir fyrir fötluð börn og ungmenni. 

Einnig viljum við þakka kennurum menntavísindasviðs fyrir skemmtileg skólaár sem og 

samnemendum okkar. Að lokum viljum við þakka okkar nánustu vinum og fjölskyldu fyrir 

allan stuðninginn í gegnum lokaverkefnið. 

Þetta lokaverkefni er samið af okkur undirrituðum. Við höfum kynnt okkur Siðareglur 

Háskóla Íslands (2003, 7. nóvember, http://www.hi.is/is/skolinn/sidareglur) og fylgt þeim 

samkvæmt bestu vitund. Við vísum til alls efnis sem við höfum sótt til annarra eða fyrri 

eigin verka, hvort sem um er að ræða ábendingar, myndir, efni eða orðalag. Við þökkum 

öllum sem lagt hafa okkur lið með einum eða öðrum hætti en berum sjálf(ar/ir) ábyrgð á 

því sem missagt kann að vera. Þetta staðfestum við með undirskrift okkar.  

 

Reykjavík, ____.__________________ 20__ 

 

_________________________________ _________________________________ 

1 Inngangur  

Fötluð börn og ungmenni eiga erfiðara með að láta raddir sínar heyrast og oft er ekki 

tekið mark á þeim, til dæmis hvað varðar umönnun og meðferð. Lokaverkefni þetta er 

tvískipt og skiptist í greinargerð og fullbúið námskeið sem er ætlað fyrir þá sem eru að 

byrja að vinna með fötluðu fólki. Í greinargerðinni er efni námskeiðsins sett í fræðilegt 

samhengi og byggir námskeiðið að hluta á þeim upplýsingum sem þar eru settar fram. 

Markmið okkar með lokaverkefninu er að útbúa námskeið sem hægt er að grípa í þegar 

nýir starfsmenn byrja að vinna með fötluðum einstaklingum. Markhópur þessa verkefnis 

voru starfsmenn sem eru að byrja að vinna með fötluðum ungmennum á aldrinum 16 – 25 

ára og verður því lögð áhersla á þann aldur. Þegar farið var í gerð námskeiðsins og 

greinagerðarinnar, lögðum við fram rannsóknarspurningar og voru þær: Hvað er það sem 

fötluð ungmenni vilja að starfsfólk kunni? Hvernig starfsfólk finnst þeim best að vinna og 

vera með? 

Hugmyndin að þessu lokaverkefni hefur lengi blundað í okkur og unnum við og 

þróuðum hana í samvinnu við leiðbeinanda okkar. Rannsóknir hafa sýnt að ekki er 

nægjanlega mikil fræðsla fyrir samfélag okkar um fatlað fólk. Þörf er á vitundavakningu og 

aukinni fræðslu til að draga úr fordómum í garð fatlaðs fólks (Kristjana Jokumsen og 

Rannveig Traustadóttir, 2014). 

Námskeiðið skiptist í fjóra daga, bæði fræðsla sem og verklega þjálfun. Ástæðan fyrir 

því er að nauðsynlegt er að hafa fræðslu og setja starfsmenn í aðstæður sem mögulega 

geta komið upp í starfi með fötluðum ungmennum. 

Greinargerðin er efni námskeiðsins sett fram í fræðilegt sjónarhorn. Byrjað verður að 

fjalla um málefni fatlaðs fólks, þar sem meðal annars verður farið í samning Sameinuðu 

þjóðanna um réttindi fatlaðs fólks og mannréttindi þeirra. Eftir það verður farið í 

lagalegan kafla þar sem farið verður í lög nr. 59/1992 og lög nr. 88/2011, sett af Alþingi, 

sem snúa að réttindagæslu fatlaðs fólks. Því næst verður farið í fræðilegan kafla sem snýr 

að fötlun og þeim sjónarhornum sem því tengjast, líkt og læknisfræðileg- og félagsleg 

sjónarhorn á fötlun. Þar á eftir kemur kafli um tómstundir og þær hindranir sem fatlað 

fólk þarf að yfirstíga til að stunda tómstundir. Að því loknu, verður farið  yfir viðtölin sem 

tekin voru við mótun námskeiðsins. Tekin voru þrjú viðtöl við ungmenni á aldrinum 16 – 

25 ára, til að fá þeirra sýn á hvað væri annars vegar gott og hins vegar slæmt starfsfólk. 

Einnig var tekið viðtal við forstöðukonu Reykjadals, Margréti Völu Marteinsdóttur. 

Reykjadalur eru sumarbúðir fyrir fötluð börn og ungmenni og vildum við vita meira um 

starfsemi Reykjadals og hvað er lagt áherslu á að starfsfólk sumarbúðanna viti og kunni. 

Námskeiðið er með starfsmannanámskeið Reykjadals til fyrirmyndar. 

Að lokum verður farið yfir uppbyggingu námskeiðsins og fjallað um viðfangsefni hvers 

dags fyrir sig. Námskeiðið er hugsað fyrir yfirmenn sem eru að ráða nýtt starfsfólk í 

frítíma- og tómstundastarfi fyrir fötluð ungmenni. Greinargerðinni fylgja tímaseðlar, til að 

auðvelda óreyndu starfsfólki að halda námskeiðið. 

2 Málefni fatlaðs fólks 

Í þessum kafla verður fjallað um málefni fatlaðs fólks. Farið verður yfir málefnasögu 

fatlaðs fólks í gegnum tíðina sem og mannréttindi og samning Sameinuðu þjóðanna um 

réttindi fatlaðs fólks. Að lokum verður vikið að réttarstöðu fatlaðs fólks í lagalegum 

skilningi. 

Í íslenskum lögum er ekki að finna afmarkaða skilgreiningu á hugtakinu fötlun. Í 

lögfræðiorðabók er fötlun þó útskýrð á eftirfarandi hátt: „Takmörkuð geta eða vanhæfni 

(vegna skerðingar) til að framkvæma athafnir á sama hátt eða innan þeirra marka sem 

eðlileg eru talin“ (Páll Sigurðsson, Barbara Björnsdóttir og Hulda Guðný Kjartansdóttir, 

2008, bls. 159). Í lögum um Greiningar- og ráðgjafarstöð ríkisins nr. 83/2003 er fötlun 

síðan skýrð sem ástand sem skapast þegar einstaklingur þarf fjölþætta þjónustu og aðstoð 

til langframa vegna alvarlegrar þroskaröskunar eða annarrar röskunar á færni (Lög um 

Greiningar- og ráðgjafarstöð ríkisins nr. 83/2003). Víða er leitast við að tryggja réttarstöðu 

fatlaðs fólks bæði í almennnum lögum sem og í Stjórnarskrá lýðveldisins Íslands. Nú 

verður farið nánar í söguna og nokkur mikilvæg lagaákvæði til að unnt sé að átta sig betur 

á réttarstöðu fatlaðs fólks hér á landi.  

2.1 Sagan 

Málefni fatlaðs fólks hafa verið í mikilli þróun undanfarin ár en af lestri eldri heimilda er 

ljóst að fatlað fólk bjó við mikla einangrun frá samfélaginu. Þörfum fatlaðs fólks, einkum 

til framfærslu, var að vissu leyti sinnt í fátækralöggjöf allt frá þjóðveldisöld en það var ekki 

fyrr en árið 1936 að sett voru sérlög um málefni fatlaðs fólks hér á landi (Margrét 

Margeirsdóttir, 2001; Brynhildur G. Flóvenz, 2003). Lögin voru nefnd lög um fávitahæli og 

í þeim kom meðal annars fram að stofna þyrfti skólaheimili fyrir vanvita og hálfvita, 

hjúkrunarhæli fyrir fávita og einhversskonar vinnuhæli fyrir fullorðna fávita. Sýnir 

orðanotkun í lögunum glögglega þá miklu kúgun og þá fordóma sem ríktu í samfélaginu í 

garð fatlaðs fólks. Ekki voru gerðar stórtækar breytingar á réttarstöðu fatlaðs fólks með 

lögum um fávitastofnanir nr. 53/1967 en þar kom þó fram sú nýjung að ríkið skyldi búa til 

eitt aðalhæli fyrir fávita sem ætti að veita þeim alla þá þjónustu sem fávitar þurftu á að 

halda (Margrét Margeirsdóttir, 2001). 

Árið 1976 voru Landsamtök Þroskahjálp stofnuð og voru þau fyrstu samtökin sem 

beittu sér fyrir jafnrétti og almennum mannréttindum fatlaðs fólks. Sama ár voru sett lög 

um aðstoð við þroskahefta og kom margt nýtt fram í þeim. Þar má meðal annars nefna 

úrræði um skammtíma heimili, verndaða vinnustaði og skóladagheimili. Það sem vakti 

mesta athygli var ákvæði um sambýli sem var nýr kostur í búsetumálum fatlaðs fólks 

(Margrét Margeirsdóttir, 2001). Árið 1979 var Ferðaþjónusta fatlaðra sett á laggirnar og 

var markmiðið að draga úr fötlun með því að skapa fötluðu fólki betri skilyrði. (Anna 

Ólafsdóttir Björnsson, 2009). 

Árið 1983 voru sett lög um málefni fatlaðs fólks sem hafa verið í stöðugri þróun síðan. 

Þrátt fyrir að lögin nái yfir fjölmennan hóp fólks með skerðingar þá er stór hópur fólks 

með ADHD og lesblindu ekki talinn falla undir lagalega skilgreiningu á fötlun (Hanna Björg 

Sigurjónsdóttir, Ármann Jakobsson og Kristín Björnsdóttir, 2013; Rannveig Traustadóttir, 

2003). Núgildandi lög um málefni fatlaðs fólks voru sett árið 1992 og eiga þau að tryggja 

fötluðu fólki sambærileg lífskjör við aðra samfélagsþegna (Lög um málefni fatlaðs fólks nr. 

59/1992). 

2.2 Mannréttindi 

Hugtakið mannréttindi er í sjálfu sér ekki ýkja gamalt en þó er ljóst að rætur þess má 

rekja langt aftur fyrir þann tíma er byrjað var að fjalla um það í lögum og reglum 

(Mannréttindaskrifstofa Íslands, e.d.a.; Björg Thorarensen, 2008). Ekki eru allir sammála 

um hvernig skilgreina skuli hugtakið og eru margir til að mynda þeirrar skoðunar að 

mannréttindi verði varla tæmandi talin (Umboðsmaður barna, 2003). Þrátt fyrir hina ýmsu 

mannréttindasamninga má með sanni segja að í samfélagi okkar standi ekki allir jafn vel 

að vígi þegar kemur að mannréttindum sem og öðrum réttindum yfir höfðuð. Fatlað fólk 

var lengi vel gert að „vandamáli“ í samfélaginu og var jafnvel gengið svo langt að tala um 

tilvist þess sem byrði annarra. Hefur mannréttindavernd fatlaðra einstaklinga þannig verið 

fótum troðin um langa hríð og fatlað fólk lengi verið ósýnilegra en aðrir jaðarhópar 

samfélagsins (Rannveig Traustasdóttir, 2006; Helga Baldvinsdóttir Bjargardóttir, 2012). 

Samningur Sameinuðu þjóðana um réttindi fatlaðs fólks var til að mynda ekki undirritaður 

fyrr en árið 2007 (Frumvarp til laga um réttindagæslu fyrir fatlað fólk nr. 88/2011).  

Árið 1950 var Mannréttindasáttmáli Evrópu undirritaður og var hann tekinn í gildi árið 

1953. Sáttmálinn var ekki lögfestur hér á landi fyrr en árið 1994. Í sáttmálanum má finna 

vernd mannréttinda í vestrænum ríkjum og er fjallað um rétt borgara til að njóta þeirra 

réttinda sem sáttmálinn kveður á um. Í honum kemur fram að réttindi og frelsi skulu vera 

tryggð án manngreinarálits eins og meðal annars kynferðis, kynþáttar og annarra 

aðstæðna. Í sáttmálanum er þó ekki minnst á fötlun og er enn deilt um það hvort fötlun 

flokkist undir aðrar aðstæður (Brynhildur G. Flóvenz, 2004). Þrátt fyrir marga 

mannréttindasamninga og yfirlýsingar er það svo að þátttaka fatlaðs fólks í samfélaginu er 

víða takmörkunum háð og eru mannréttindi þeirra fótum troðin að einhverju leyti um 

allan heim (Samningur um réttindi fatlaðs fólks, 2007).  

2.2.1 Samningur Sameinuðu þjóðanna um réttindi fatlaðs fólks 

Í mars árið 2007 var samningur Sameinuðu þjóðanna um réttindi fatlaðs fólks undirritaður 

af hálfu Íslands. Með undirrituninni sýndu íslensk stjórnvöld vilja sinn til að fullgilda 

samninginn og innleiða meginreglur hans í íslensk lög. Samningurinn hefur hins vegar ekki 

enn verið fullgiltur en viljayfirlýsing Alþingis er stórt skref í rétta átt um réttindagæslu 

fatlaðs fólks (Frumvarp til laga um réttindagæslu fyrir fatlað fólk nr. 88/2011). 

Þegar samningurinn var undirritaður var stigið stórt skref í mannréttindabaráttu 

fatlaðs fólks. Samningurinn var upphaflega búinn til sökum mótmæla þeirra sem fannst á 

sér brotið. Fötluðu fólki fannst gefið til kynna að það geti ekki tekið sínar eigin ákvarðanir 

og getir ekki stjórnað sínu eigin lífi. Samningurinn sjálfur fjallar meðal annars um rétt 

fatlaðs fólks til menntunar, heilbrigði og atvinnu (Samningur um réttindi fatlaðs fólks, 

2007).  

Samningurinn var gerður með það að markmiði að fatlað fólk fái að njóta allra þeirra 

mannréttinda og mannfrelsis sem annað fólk nýtur. Þegar átt er við fatlað fólk er átt við 

þá sem eru líkamlega, andlega eða vitsmunalega skertir til frambúðar, sem kemur í veg 

fyrir virka þátttöku þeirra í samfélaginu (Samingur um réttindi fatlaðs fólks, 2007).  

Í 30. gr samnings Sameinuðu þjóðanna um réttindi fatlaðs fólks er fjallað um þátttöku 

í menningarlífi, tómstunda-, frístunda- og íþróttastarfi. Samkvæmt samningnum skulu 

aðildarríki stuðla að jafnrétti í garð fatlaðs fólks í menningarlífi og eiga aðildarríkin að 

tryggja að fatlaðir einstaklingar hafi aðgang að menningarlífi, eins og til dæmis 

kvikmyndahúsum, leikhúsum og annarri menningarlegri afþreyingu (Samingur um réttindi 

fatlaðs fólks, 2007). 

Aðildarríkin skulu einnig gera þær ráðstafanir sem til þarf að fatlað fólk geti tekið þátt 

í tómstunda- og frístundastarfi jafnt við aðra. Þeim ber að hafa jafnan rétt á við aðra til 

þeirra tækifæra sem þarf til þess að skipuleggja, þróa og taka þátt í tilteknu starfi. Einnig 

þarf að tryggja það að aðgengi fyrir fatlað fólk sé á þeim stöðum sem tómstundastarf fer 

fram (Samningur um réttindi fatlaðs fólks, 2007).   

Eins og áður hefur komið fram, var samningurinn upphaflega gerður því fötluðu fólki 

fannst brotið á sér. Þegar unnið er með fötluðum einstaklingum í tómstundastarfi er 

nauðsynlegt að vita að allir hafa sama rétt á því að stunda tómstundastarf og eiga allir rétt 

á sömu tækifærum sem þarf til að taka þátt í tilteknu starfi. 

2.3 Réttindi fatlaðs fólks – Lög nr. 59/1992 

Í fyrstu grein laga nr. 59/1992 um málefni fatlaðs fólks kemur fram að markmið þeirra sé 

að tryggja fötluðu fólki réttindi og sambærileg lífskjör við aðra þegna í þjóðfélaginu og 

skapa þeim skilyrði til að lifa „eðlilegu“ lífi. (Lög um málefni fatlaðs fólks nr. 59/1992). 

Hér að neðan verður nú fjallað nánar um nokkrar greinar laganna, meðal annars 

ákvæði er snúa að réttinum til búsetu og félagsleg réttindi fatlaðs fólks. Þessar greinar 

laganna verða teknar til umræðu þar sem í þeim koma fram málefni sem nefnd voru í 

viðtölum sem tekin voru við gerð greinagerðarinnar og námskeiðsins. Þessar greinar 

tengjast námskeiðinu á þann hátt að mikilvægt er fyrir starfsmenn að vita um réttindi 

fatlaðra ungmenna og einnig að vita að þessi lög hafa það að markmiði að tryggja að 

fatlað fólk njóti sömu réttinda og lífskjara á borð við aðra. 

2.3.1 Stuðningsfjölskyldur – 21.gr. l. nr. 59/1992 

Reglugerð um stuðningsfjölskyldur, sem kom fyrst út árið 1985, hafði þann tilgang að 

veita fjölskyldum fatlaðra einstaklinga kost á þjónustu sem lýsir sér þannig að 

stuðningsfjölskylda tekur fatlað barn eða ungmenni að sér í skamman tíma til að létta 

álagi fjölskyldu þess. Þegar talað er um skamman tíma er átt við þrjá til fimm sólarhringa á 

mánuði en er þó breytilegt eftir fötlun einstaklinga (Margrét Margeirsdóttir, 2001). 

Rannsókn sem Helga Jóhanna Stefánsdóttir gerði sýnir að stuðningsfjölskyldur voru 

oft fjölskyldumeðlimir eða einhverjir sem tengdust fjölskyldunni á einhvern hátt. Oft kom 

það í hlut nákominna ættingja að vera í hlutverki stuðningsfjölskyldu (Helga Jóhanna 

Stefánsdóttir, 2010). 

2.3.2 Liðveisla – 24.gr. l. nr. 59/1992 

Þegar talað er um liðveislu er átt við persónulegan stuðning sem ætlaður er til að aðstoða 

einstakling við félagsstarf og rjúfa félagslega einangrun þeirra. Í 24. gr. laga nr. 59/1992 

kemur fram að sveitafélög eiga að gefa fötluðum einstaklingum kost á liðveislu. 

Sveitafélögin sjálf sjá um liðsveisluna og setja reglur um fyrirkomulag og allt sem tengist 

henni. Liðveisla auðveldar fötluðum að stunda til dæmis tómstundastarf (Margrét 

Margeirsdóttir, 2001). 

Þegar talað er um liðveislu eða félagslega liðveislu er átt við persónulegan stuðning 

sem miðar að því að rjúfa félagslega einangrun og efla sjálfstæði fatlaðs einstaklings til að 

búa á eigin heimili (Kópavogsbær, 2012). Liðveisla getur þar með aðstoðað fötluð 

ungmenni við að komast í það tómstundastarf sem það stundar og yfirstíga þær hindranir 

sem oft eru í vegi fyrir því að stunda tómstundastarf.  

2.3.3 Sumardvalir - 23.gr. l. nr. 59/1992 

Þegar talað er um sumardvalir er, svo dæmi séu nefnd, átt við sumarbúðir fatlaðra barna 

og ungmenna  í Reykjadal eða sumarbúðir Íþróttafélags fatlaðra á Laugarvatni. 

Tilgangurinn með sumardvölum er að gefa fötluðum einstaklingum kost á því að komast í 

nýtt umhverfi utan heimilis síns og fái að njóta sömu tækifæra og þeir sem ekki eru með 

fötlun. Í þessari grein kemur fram að æskilegt sé að hafa blandaðan hóp fatlaðra og 

ófatlaðra  einstaklinga, þó svo að einnig sé nauðsynlegt að vera með sumardvalastað sem 

eingöngu er fyrir fatlaða einstaklinga (Margrét Margeirsdóttir, 2001).   

Sumardvalir líkt og Reykjadalur eru mikilvægar, þar sem þær dvalir sem standa 

fötluðum einstaklingum til boða, hafa ekki aðgengilegt húsnæði fyrir fötluð börn og 

ungmenni. Þar starfa að einhverju leyti ungmenni og sjálfboðaliðar sem hafa ekki 

samskonar skyldum að gegna og hafa ekki sömu sérhæfingu og starfsmenn Reykjadals. 

Margir hafa gefið vinnu sína eða lagt fé til að styrkja Reykjadals. Þessi fyrirtæki og 

félagasamtök hafa átt ríkan þátt í uppbyggingu Reykjadals (Slf.is, e.d.). 

2.3.4 Skammtímavistun - 22.gr. l. nr. 59/1992 

Hlutverk skammtímavistunar er nokkuð svipað og hlutverk stuðningsfjölskyldna. Þar sem 

markmið hennar er að létta á álagi foreldra. Þeir sem starfa við skammtímavistanir skulu 

vera faglærðir starfsmenn sem geta veitt umönnun og geta þar af leiðandi verið með 

fatlaða einstaklinga sem þurfa á mikilli aðstoð við daglegar þarfir. Skammtímavistanir eru 

einnig lengri en dvalir hjá stuðningsfölskyldum en skammtímavistanir geta verið allt frá frá 

einni helgi yfir í nokkrar vikur (Margrét Margeirsdóttir, 2001). Þegar unnið er á 

skammtímavistun verður að passa vel upp á mannréttindi hvers og eins, sem og nauðung. 

Þegar ungmenni eru á skammtímavistun má segja að þau séu heima hjá sér en ekki í 

skipulögðu tómstundastarfi, og því þarf að hafa í huga að neyða ungmenni ekki til neins. 

2.4  Lög um réttindagæslu fatlaðs fólks nr. 88/2011 

Í 1. gr. laga nr. 88/2011 um réttindagæslu fyrir fatlað fólk kemur fram að markmið þeirra 

sé að tryggja fötluðu fólki viðeigandi stuðning við gæslu réttinda sinna og tryggja að 

sjálfsákvörðunarréttur þeirra sé virtur þegar nauðsyn þykir að grípa inn í líf þeirra. (Lög 

um réttindagæslu fyrir fatlað fólk nr. 88/2011) 

Félags- og tryggingamálaráðherra settu saman hóp árið 2007 sem hafði það að 

leiðarljósi að leggja fram tillögur að fyrirkomulagi réttindagæslu fatlaðs fólks. Hópurinn 

skoðaði meðal annars þvingun og valdbeitingu gagnvart fötluðu fólki og skilaði tillögum 

sínum árið 2009. Við gerð frumvarpsins var tekið mið af 12.gr. samnings Sameinuðu 

þjóðanna um réttindi fatlaðs fólks (Frumvarp til laga um réttindagæslu fyrir fatlað fólk nr. 

88/2011). 

Það er mikilvægt fyrir starfsmenn sem vinna með fötluðum einstaklingum að þekkja 

þessi lagaákvæði. Fimmti kafli laganna fjallar um ráðstafanir til að draga úr nauðung í 

þjónustu við fatlað fólk. Líkt og fram kemur í 10. gr. laganna er öll beiting nauðungar í 

samskiptum við fatlað fólk bönnuð. Verður nú nánar fjallað um nauðung. 

2.4.1 Nauðung 

Orðið nauðung kemur víða fyrir í íslenskum lögum en vita þarf að orðið hefur ekki alltaf 

sömu merkingu. Nauðung er skilgreind á þann máta í íslenskri orðabók sem óhjákvæmileg 

þvingun eða kúgun (Mörður Árnason, 2002).  

Í 1. mgr. 11. gr. laga um réttindagæslu fyrir fatlað fólk nr. 88/2011 er nauðung hins 

vegar skilgreind sem athöfn sem skerðir sjálfsákvörðunarrétt einstaklings og athöfn sem 

fer fram gegn vilja einstaklings þrátt fyrir að hann mótmæli ekki. Í 2. mgr. 11. gr. sömu 

laga kemur síðan fram að í nauðung felist til dæmis líkamleg valdbeiting til að varna því að 

fatlaður einstaklingur skaði sjálfan sig eða aðra, tilfærsla einstaklings á milli staða eða 

aðgerða til að hefta ferðafrelsi hans (Lög um réttindagæslu fyrir fatlað fólk nr. 88/2011). 

Samkvæmt 1. mgr. 10. gr.  er öll beiting nauðungar í samskiptum við fatlað fólk 

bönnuð nema veitt hafi verið sérstök undanþága eða um sé að ræða neyðartilvik. Í 3. mgr. 

10. gr. kemur fram að þjónustuaðilum er skylt að tilkynna starfsfólki sem vinnur með 

fötluðu fólki hvað nauðung sé og hvað sé hægt að gera til að koma í veg fyrir að beita 

þurfi nauðung (Lög um réttindagæslu fyrir fatlað fólk nr. 88/2011). 

Eins og áður hefur komið fram er mikilvægt að starfsfólk sem vinnur með fötluðum 

einstaklingum viti hvað nauðung er og hvernig sé hægt að koma í veg fyrir að nauðung sé 

beitt. 

3 Hugtakið fötlun 

Þrátt fyrir að fatlað fólk hafi ætíð verið til hefur sýn fólks á hugtakið fötlun tekið miklum 

breytingum í gegnum tíðina (Ármann Jakobsson, Hanna Björg Sigurjónsdóttir og Kristín 

Björnsdóttir, 2013). Í þessum kafla verða raktar þær kenningar sem hafa verið ríkjandi á 

sviði fötlunarfræðinnar og leitast verður við að skilgreina hugtakið fötlun. Það er nokkuð 

ljóst að erfitt er að skilgreina hugtakið enda eru ástæður fötlunar margvíslegar. Margir 

fæðast með einhverskonar skerðingu, aðrir fá sjúkdóma og  enn aðrir lenda í slysum. Þá 

getur fötlun ýmist verið sýnileg eða ósýnileg og jafnvel tímabundin eða breytileg. (Hanna 

Björg Sigurjónsdóttir, Ármann Jakobsson og Kristín Björnsdóttir, 2013). Hugtakið hefur 

verið og er í raun ennþá í stöðugri þróun og þannig er ekki til ein skilgreining á því sem 

allir hafa sammælst um (Mannréttindaskrifstofa Íslands, e.d.b.). Í daglegu tali nær 

hugtakið „fatlaður einstaklingur“ yfir fjölbreyttan hóp hreyfihamlaðra, sjónskertra, 

heyrnalausra og einhverfra einstaklinga svo eitthvað sé nefnt. Gefur þetta til kynna að allir 

fatlaðir einstaklingar séu eins en í raun og veru eru fatlaðar einstaklingar eins ólíkir og þeir 

eru margir (Ármann Jakobsson og Hanna Björg Sigurjónsdóttir, 2007).  

Það að vera fatlaður einstaklingur er ekki jafn mikið feimnismál í dag og það var hér á 

árum áður. Vitundavakning hefur átt sér í samfélaginu og eru fræðimenn farnir að fjalla 

um fötlun í auknum mæli  (Rannveig Traustadóttir, 2006). Í 8. gr. samnings Sameinuðu 

þjóðanna um réttindi fatlaðs fólks (2007) kemur til að mynda fram að aðildaríkin skulu 

skuldbinda sig því að vekja samfélög til vitundar og auka þekkingu þeirra um framlag 

fatlaðs fólks til þjóðfélagsins. Með þessari skuldbindingu aðildarríkjanna á almenningur 

þeirra ríkja að verða móttækilegri fyrir réttindum fatlaðs fólks, stuðla að jákvæðri ímynd 

fatlaðs fólks og efla vitund í samfélaginu um málefni fatlaðs fólks. 

Hugtakið fötlun hefur verið skilgreint út frá mismunandi sjónarhornum í gegnum 

tíðina. Lengst af var hið læknisfræðilega sjónarhorn ríkjandi en þar er fötlun skilgreind 

sem andstæða þess sem telst heilbrigt og eðlilegt (Rannveig Traustadóttir, 2003). Með 

tilkomu fötlunarfræðinnar hefur læknisfræðilega sjónarhornið verið gagnrýnt af 

fræðimönnum enda er fötlun þar sett á sama stall og skerðing og samkvæmt því telst 

fötlun vera galli sem leitast hefur verið við að útrýma. Í seinni tíð hefur þó verið lögð meiri 

áhersla á að skilgreina fötlun út frá félagslegu sjónarhorni.  Með félagslega sjónarhorninu 

er lögð áhersla á að bæta umhverfið til að koma í veg fyrir hindranir í samfélaginu sem 

verða til þess að fatlað fólk njóti ekki sömu kjara og aðrir (Rannveig Traustadóttir, 2006; 

Snæfríður Þóra Egilson og Guðrún Pálmadóttir, 2006). Samningur Sameinuðu þjóðanna 

um réttindi fatlaðs fólks (2007) byggir á sömu sjónarmiðum og hin félagslegu sjónarhorn 

en þar er fötlun skilgreind sem afleiðing flókins samspils milli einstaklinga og 

samfélagslegra þátta sem koma í veg fyrir að fatlað fólk geti tekið virkan þátt í samfélagi 

manna á jafnréttisgrundvelli. Hér að neðan verður gert grein fyrir læknisfræðilega 

sjónarhorninu og félagslega sjónarhorninu og áherslum þeirra tengd fötlunum. Fyrst 

verður fjallað um læknisfræðilega sjónarhornið þar sem það hefur verið ráðandi um 

árabil. Eftir það verður fjallað um félagsleg sjónarhorn og þær hugmyndir sem verið er að 

þróa. Þar verður gerður skilningur fyrir norræna hugtakinu og breska líkaninu.   

3.1 Læknisfræðilega sjónarhornið 

Læknisfræðilega sjónarhornið lítur á fötlun sem skerðingu eða einhverskonar galla sem 

fatlað fólk hefur og að fatlað fólk séu „sjúklingar“ og það þurfi að lækna þau svo þau verði 

„eðlileg“. Þetta sjónarhorn var ríkjandi í heiminum stærstan hluta 20. aldarinnar og fram 

til dagsins í dag (Rannveig Traustadóttir, 2006; Ármann Jakobsson, Hanna Björg 

Sigurjónsdóttir og Kristín Björnsdóttir, 2013).  

Félagsfræðingurinn Talcott Person kom fram árið 1950, þá fyrstur manna, með 

læknisfræðilega sjónarhornið á fötlun. Samkvæmt honum var óeðlilegt að vera með 

skerðingar og sjúkdóm. Person taldi að allt sem ekki væri heilbrigt og eðlilegt væri í raun 

neikvætt. Samkvæmt skilgreiningu hans var gengur heilbrigði út á að það að heilbrigði er 

stöðugt ástand og góð heilsa. Af því leiðir að frávik eins og sjúkdómar og fötlun teljast ekki 

eðlilegt ástand manneskju (Rannveig Traustadóttir, 2003). 

Læknisfræðilega sjónarhornið lítur á fötlun sem einhvern galla, hvort sem er 

líkamlegan eða andlegan, og því telst þörf á sérúrræði að halda eins og umönnun eða 

endurhæfingu. Litið er á fötlun sem neikvætt afbrigði og einhversskonar harmleik sem 

hefur komið fyrir fatlaða einstaklinga. Í gegnum árin hefur verið litið svo á að fatlað fólk 

eigi að vera aðgreint frá samfélaginu og sett á stofnanir sem eiga að sjá um þau og 

aðstoða þau við þeirra daglegu þarfir. Ekkert tillit er tekið til umhverfis eða aðstæðna 

heldur er bara litið á að skerðingin sé táknmynd einhverrar neikvæðar breytu. Eitt af 

markmiðum læknisfræðilega sjónarhornsins er að finna leið til þess að laga á sjúkdóminn í 

gegnum erfðavísindi og útrýma erfðagöllum til að einstaklingur fái aftur sína „eðlilegu“ 

færni (Rannveig Traustadóttir, 2003). 

Til að draga læknisfræðilega sjónarhornið saman í fá orð má segja að þetta sjónarhorn 

líti á fatlað fólk sem fórnarlömb, manneskju sem er háð öðrum, þarf aðstoð við daglegar 

þarfir og þarf á lækningum og meðferðum að halda.  

3.2 Félagsleg sjónarhorn á fötlun 

Félagslegu sjónarhornin gagnrýna læknisfræðilega sjónarhornið sem hefur verið ríkjandi 

sjónarhorn í samfélaginu. Félagsleg sjónarhorn leggja áherslu á að það sé umhverfið sem 

ýti undir fötlun einstaklinga. Það eru semsagt hindranir líkt og fordómar og aðgengi sem 

takmarka þátttöku fatlaðs fólk í samfélaginu (Rannveig Traustadóttir, 2003).  

Það líkan sem hefur fengið mestu umfjöllunina innan félagslegu sjónarhornanna er 

breska félagslega líkanið. Margt fatlað fólk og margir fræðimenn innan fötlunarfræðinnar 

hafa fylgt þessu líkani og rannsakað þetta líkan gaumgæfilega og ástæðan er sú að það 

skilgreinir upp á nýtt hugtakið fötlun (Rannveig Traustadóttir, 2006). Skilgreining breska 

líkansins er: „Takmörkuð tækifæri il að taka þátt í daglegu lífi samfélagsins að sama marki 

og aðrir vegna hindrana í menningu, umhverfi og samfélagi“ (Snæfríður Þóra Egilson og 

Guðrún Pálmadóttir, 2006, bls. 39). 

Hér á landi hefur fötlun oft verið skilgreind sem einhversskonar hópur fólks sem getur 

ekki stundað hinar daglegu og „eðlilegu“ athafnir mannlegs lífs, í ljósi þess að það hefur 

einhverja „galla“ sem gerir það „óeðlilegt“. Breska líkanið hefur, eins og áður segir, reynt 

að umbylta þessari skilgreiningu og má rekja það aftur til áttunda áratugs 20. aldar, þegar 

samtök fatlaðs fólks barðist fyrir réttindum þeirra, t.d. á vinnumarkaði. Samkvæmt 

líkaninu er fatlað fólk í minnihluta í samfélaginu, sem hafi orðið til þess að þeir ófötluðu 

hafi mótað samfélagið án þess að gera sér grein fyrir margbreytileika þess samfélags 

(Rannveig Traustadóttir, 2006). 

Norræna hugtakið á fötlun kom fyrst fram árið 1960, þar sem markmið þess var að 

útrýma eldri hugtökum á fötlun sem oftar en ekki höfðu neikvæða þýðingu. Fyrir árið 

1960 var ekkert eitt ákveðið hugtak sem náði yfir allt fatlað fólk og þegar talað var um 

fatlaða einstaklinga var alltaf vísað í skerðingu þeirra eins og heyrnalausir, blindir og svo 

framvegis (Rannveig Traustadóttir, 2003).  

Þegar hugtakið fötlun var kynnt til sögunnar var markmið þess að finna eitthvað eitt 

hugtak sem gekk yfir allt fatlað fólk og hafði ekki yfir sér neikvæðan blæ. Markmiðið var 

ekki að reyna yfirfæra læknisfræðilega sjónarhornið yfir á það félagslega. Markmiðið var 

einnig að hafa ekki einhliða skoðun á því hvernig á að aðlaga fólk með fötlun að umhverfi 

sínu og samfélagi, heldur einnig hvernig hægt væri að aðlaga umhverfið að þeim 

(Rannveig Traustaóttir, 2003). 

Norski fræðimaðurinn Jan Tøssebros telur að greina megi sameiginlega norræna sýn á 

fötlun sem byggir á þeirri hugmynd að tengsl séu á milli fatlaðs einstaklings og umhverfis. 

Hann sagði að í norrænu nálguninni á fötlun væru þrír meginþættir. Rannveig 

Traustadóttir (2003; 2006) útskýrði orð hans á eftirfarandi hátt:  

1. Fötlun er misræmi milli einstaklings og umhverfis. Fötlun 

skapast af því þegar einstaklingur og umhverfi falla ekki 

hvort að öðru þannig að að misræmi eða gap myndast. 

(Rannveig Traustadóttir, 2006, bls. 26) 

2. Fötlun er aðstæðubundin. Hvort ákveðin skerðing leiðir 

til fötlunar eða ekki ræðst af aðstæðum og er bundið 

þeim aðstæðum sem einstaklingurinn hrærist í hverju 

sinni. (Rannveig Traustadóttir, 2006, bls. 27) 

3. Fötlun er afstæð og hluti af ferli, ekki annaðhvort eða. 

Ákvarðanir um hvenær einstaklingsbundin líffræðileg 

einkenni eru skilgreind sem fötlun er að nokkru marki 

tilviljunarkenndar. (Rannveig Traustadóttir, 2003, bls. 

36) 

Tøssebro talar um að skilningurinn á fötlun á Norðurlöndunum sé aðallega pólitískur 

og að félagsvísindamenn á Norðurlöndunum eigi erfitt með að halda sig einungis við 

félagsleg sjónarhorn. Þrátt fyrir að þeir telji sig vinna út frá þeim sjónarhornum, þá færa 

þeir sig oft yfir í læknisfræðilega sjónarhornið. Gömlu skilgreiningarnar á fötlun lifi því enn 

góðu lífi, þrátt fyrir yfirlýsingar um annað (Rannveig Traustadóttir, 2003). 

Þetta er efni sem mikilvægt er að fara í á námskeiðinu  þar sem við teljum að fólk sem 

vinnur með fötluðum börnum og ungmennum eigi að einblína á félagsleg sjónarhorn en 

ekki læknisfræðilega sjónarhornið. Ef einblínt er á læknisfræðilega sjónarhornið er litið á 

að ungmennin séu með galla og þar af leiðandi verða veikleikar þeirra í fyrirrúmi. Þegar 

einblínt er á félagsleg sjónarhorn er ekki horft á fötluð ungmenni sem gallagripi, heldur 

horft á að umhverfið hindri þau. Teljum við að ef horft er á félagsleg sjónarhorn verða 

samskipti og hvernig starfsmenn nálgist vinnuna mikið betri.  

4 Tómstundir 

Í þessum kafla verður fjallað um tómstundir og mikilvægi þess og þær hindranir sem 

standa í vegi fyrir að fötluð ungmenni stundi þær.  

Weiskopf rannsakaði frítíma mikið árið 1982. Rannsókn hans sýnir að á 70 ára tímabili 

verji meðalmanneskja 27 árum í frímtíma, 7,33 árum í vinnu og 4,33 árum í formlega 

menntun. Það er því mjög mikilvægt að nýta frítímann rétt og á árangursríkan hátt 

(Weiskopf, 1982; Leitner og Leitner, 2012). 

Í raun og veru er erfitt að skilgreina hvað tómstundir eru. Til eru margar skilgreiningar 

og mismundandi fræðimenn hafa sínar skoðanir og ekki eru allir sammála. Vanda 

Sigurgeirsdóttir lektor í tómstundafræðum við Háskóla Íslands hefur fjallað um 

mismunandi skilgreiningar á tómstundum:  

Í grundvallaratriðum má segja að tómstundir eigi sé stað í 

frítíma. Tómstundir eru því athöfn, hegðun eða starfsemi 

sem á sér stað í frítímanum og flokkast sem tómstundir að 

ákveðnum skilyrðum uppfylltum. Þau skilyrði eru að 

einstaklingurinn líti sjálfur á að um tómstund sé að ræða. Að 

athöfnin, hegðunin eða starfsemin sé frjálst val og hafi í för 

með sér ánægju og jákvæð áhrif. Kjarni tómstunda má segja 

að felist í vellíðan og aukningu á lífsgæðum. (Vanda 

Sigurgeirsdóttir, 2010) 

Menn eiga það til að ruglast á orðunum frítíma og tómstundir, en það er alls ekki það 

sama. Margir vilja meina að munurinn sé sá, að tómstundir eru skipulagt starf en frístund 

er fremur eitthvað óskipulagt. Þrátt fyrir það eru þessi tvö hugtök, tómstundir og frístund, 

oft lögð að jöfnu í orðræðu nútímans. Tómstundir eru skilgreindar sem þátttaka 

ungmenna í tómstundastarfi, listum eða íþróttum sem eru skipulagðar utankomandi aðila, 

utan skólatíma, eins og t.d. samtökum eða íþróttafélögum. Þegar horft er á hugtakið 

frístund er talað um afþreyingu sem ungmenni stunda utan skóla án eftirlits. Þetta er sá 

tími sem ungmenni gera það sem þeim helst lystir, hvort sem það sé að horfa á sjónvarpið 

eða vera í tölvunni (Amalía Björnsdóttir, Baldur Kristjánsson og Börkur Hansen, 2009). 

Tómstundir eru því í raun skipulögð eða óskipulögð, virk eða óvirk, tilgangsmikil eða 

tilgangslítil hegðun sem einstaklingur stundar í frímtíma sínum. Tómstundir eru því athöfn 

eða starfsemi sem á sér stað í frítíma hjá ungmennum og flokkast sem tómstundir ef 

ákveðin skilyrði eru uppfyllt. Þau skilyrði eru að einstaklingurinn sem stundar þær líti 

sjálfur á að um tómstundir sé að ræða. Að athöfin eða starfsemin sé frjálst val og henni 

fylgi einhver ánægja og jákvæð áhrif, vellíðan og aukning á lífsgæðum. Rannsóknir hafa 

sýnt að þátttaka unglinga í tómstundastarfi móti sjálsmynd þeirra og að tómstundir hafi 

uppbyggjandi og jákvæð áhrif á líf þeirra. Oft eru það tómstundir sem liggja utan við 

umhverfi fjölskyldu og skóla. Rannsóknir um lífsstíl barna og ungmenna sem snúast að því 

að skýra hvað þeir geri í frístundum og með hverjum, hafa sýnt fram á að það skiptir miklu 

máli í velferð þeirra hvernig tómstundir þau stunda. Einnig hafa rannsóknir sýnt það að 

börn- og ungmenni þrói snemma á lífsleiðinni með sér einhverskonar skyn, sem hefur 

áhrif á þann lífstíl sem þau velja sér. Skipulagt tómstundastarf dragi úr því að börn sýni 

áhættuhegðun líkt og notkun áfengis og annarra vímuefna (Amalía Björnsdóttir, Baldur 

Kristjánsson og Börkur Hansen, 2009; Vanda Sigurgeirsdóttir, 2010). 

4.1 Hindranir í tómstundastarfi fatlaðra barna og ungmenna 

Hvað er það sem hindrar að fatlaðir einstaklingar taki fullan þátt í samfélaginu og 

hvaða þættir eru það sem hindra sjálfræði í lífi fatlaðs fólks? Orðið hindrun er skilgreint í 

íslenskri orðabók sem fyrirstaða eða sú athöfn að koma í veg fyrir eitthvað (Mörður 

Árnason, 2002).  Innan fötlunarfræðinnar hefur verið lögð áhersla á að skilgreina hugtakið 

fötlun út frá félagslegum sjónarhornum, líkt og vikið var að hér að framan. Litið er á fötlun 

sem afstætt hugtak og að það ráðist að miklu af ytri aðstæðum (Rannveig Traustadóttir, 

Hanna Björg Sigurjónsdóttir og Helgi Þór Gunnarsson, 2010). Til að mynda skilgreinir 

breska félagslega líkanið fötlun sem takmörkuð tækifæri til að taka þátt í daglegu lífi 

samfélagsins vegna hindrana í umhverfi (Snæfríður Þóra Egilson og Guðrún Pálmadóttir, 

2006). Samkvæmt þessum kenningum eru það því samfélagslegir þættir og hindranir í 

umhverfinu, svo sem fordómar sem skapa erfiðleika í lífi fatlaðra einstaklinga (Rannveig 

Traustadóttir, Hanna Björg Sigurjónsdóttir og Helgi Þór Gunnarsson, 2010). 

Í gegnum tíðina hafa rannsóknir á lífi fatlaðra barna og ungmenna einblínt á fremur 

einhliða skilning á lífi þeirra. Lengi vel var aðeins horft á líf þeirra í gegnum augu foreldra 

eða umönnunaraðila þeirra. Þannig var upplifun barnanna sjálfra af eigin lífi í raun 



24 

sniðgengin (Rannveig Traustadóttir, Hanna Björg Sigurjónsdóttir og Helgi Þór Gunnarsson, 

2010). Í greininni Að alast upp með fötlun má sjá niðurstöður íslenskrar rannsóknar sem 

miðaði að því að skoða sjónarhorn ungmennanna sjálfra og þeirra reynslu af því að alast 

upp með fötlun. Rannsóknin leiddi í ljós að helstu erfiðleikar ungmennanna voru í raun 

ekki sú staðreynd að þau væru “öðruvísi” heldur frekar vanþekking annarra, umhverfið og 

aðrar félagslegar hindranir líkt og eftirfarandi brot úr áðurnefndri grein sýnir:  

Frásagnir ungmennanna endurspegla að stórum hluta 

jákvæða reynslu af því að alast upp með fötlun. Helstu 

erfiðleikar ungmennanna voru neikvæðar staðalmyndir af 

fötluðum börnum, vanmat annarra á getu þeirra, 

vanþekking, vorkunnsemi og niðurlægjandi framkoma 

annarra, óaðgengilegt umhverfi, fordómar og aðrar 

félagslegar hindranir. (Rannveig Traustadóttir, Hanna Björg 

Sigurjónsdóttir og Helgi Þór Gunnarsson, 2010, bls. 131) 

Helga Jóhanna Stefánsdóttir framkvæmdi einnig rannsókn árið 2010 á daglegu lífi 

fatlaðra barna en markmiðið var að skoða líf fatlaðra barna út frá þeirra sjónarhorni.  

Niðurstöður rannsóknarinnar sýndu að það sem hindraði helst þátttöku fatlaðra barna í 

tómstundum og almennri samfélagsþátttöku var t.a.m. sú staðreynd að vera í sérskóla og 

að vera í tómstundum þar sem fatlaðir eru aðgreindir frá þeim sem eru ekki með fötlun. 

Einnig kom í ljós að skortur á tómstundaúrræðum, skortur á fólki til að aðstoða þau í 

tómstundum og að lokum slæmt aðgengi væru allt þættir sem ýttu undir að þau stunduðu 

ekki tómstundir (Helga Jóhanna Stefánsdóttir, 2010).  

Hindranir í samfélaginu líkt og félagslegar hindranir sem eru settar af þeim sem ekki 

eru með fötlun, eru t.d. slæmt aðgengi, fordómar og neikvæð viðhorf. Umhverfið í 

samfélögum er einnig partur af hindrunum þar sem vegir eru nánast ófærir þeim sem eru 

með fötlun, marga mánuði á ári. Einnig eru hlutir eins og viðhorf og væntingar mikið 

áhyggjuefni (Snæfríður Þóra Egilson, 2003).  

Hvort sem fólk sé að fara að vinna í sumarbúðum eða frístund, þá er um frítíma 

krakkana að ræða og það þarf að bera virðingu fyrir þeim tíma og ber að reyna að koma í 

veg fyrir ákveðnar hindranir. Það eru hindranir á borð við félagslegar hindranir eins og 

fordóma og neikvæð viðhorf. Tómstundir er sá tími sem við notum utan skóla eða vinnu 

til uppbyggilegra þátta og því mikilvægt að yfirstíga þessar hindranir í tómstundastarfi 

fatlaðra einstaklinga. 

5 Raddir fatlaðra ungmenna 

Þessi kafli segir frá því hvernig viðtöl voru tekin, hver markhópurinn var, hvernig viðtölin 

fóru fram og hvernig viðtölin nýttust við gerð námskeiðsins. 

5.1 Aðferðafræði 

Við gerð á námskeiðinu voru tekin viðtöl við þrjú ungmenni á aldrinum 16 til 25 ára sem 

öll hafa það sameiginlegt að vera fötluð og þurfa aðstoð að halda frá starfsfólki. Einnig 

tókum við viðtal við forstöðukonu Reykjadals. Notast var við opin eigindleg viðtöl til að 

komast að upplifun ungmennanna og hvernig þau túlka umhverfi sitt og aðstæður. 

Hugmyndin var sú að komast að því hvað fötluð ungmenni vilja að starfsfólk sem á að 

aðstoða þau viti og kunni, hvernig starfsfólk þeim finnst best að vera með og hvað 

einkennir þá starfsmenn. Tilgangurinn var einnig að varpa ljósi á það hvað þau vilja og 

hvað þeim finnst best en ekki hvað við höldum að þau vilji og hvað við höldum að sé þeim 

fyrir bestu.  

Þegar viðtölin voru tekin fórum við á stað sem ungmennin völdu og leið vel á. 

Eigindlegir rannsakendur hafa haldið því fram að til að fá mestar og haldbærastar 

upplýsingar frá viðmælendum skuli maður skapa þægilegt umhverfi til að viðmælandi 

finnist þægilegt að taka þátt í viðtalinu (Helga Jónsdóttir, 2003). Fyrir viðtölin vorum við 

búnir að vinna fræðilega kaflann og höfðum þar af leiðandi lesið okkur til um fræðilegt 

efni sem nýttist okkur við gerð spurninganna. 

Þegar búið var að taka viðtöl við þessi þrjú ungmenni var ákveðið að taka viðtal við 

forstöðukonu Reykjadals og starfsemina þar. Ástæðan var sú að flestir sem við höfðum 

talað við töluðu mjög vel um Reykjadal og vildum við komast að leyndarmálinu bakvið þá 

vellíðan. 

5.2 Niðurstöður viðtala 

Hér verður gert grein fyrir niðurstöðum viðtalanna og hvernig við nýttum þær við hönnun 

námskeiðsins. Fötluðu ungmennin nefndu öll að sumarbúðirnar í Reykjadal hefðu haft 

einhvern góðan, óútskýrðan anda og þar væri starfsfólk á svipuðum aldri og þau sjálf, sem 

fötluðu viðmælendunum fannst skipta miklu máli.  Flestir voru sammála um það að þeir 

starfsmenn sem væru ekki hæfir, væru þeir sem fylgdust ekki nógu vel með og voru ekki 

búnir að kynna sér fatlanir ungmenna. Einn viðmælandi okkar sagði: „Starfsmenn eru ekki 

hérna á þeirra forsendum heldur eru þeir hér fyrir ungmennin“.  Því má segja að 

starfsmenn skipuleggi ekki daginn eftir sínum þörfum heldur eftir þörfum og vilja 

ungmenna. Rannsóknir hafa sýnt að það er einmitt mjög algengt að fötluð ungmenni þurfi 

að sníða sína dagskrá eftir annað hvort áhuga starfsfólksins eða skipulagi þess úrræðis 

sem þau dvelja í (Lilja Össurardóttir, 2010).  

Einnig voru viðmælendur okkar sammála um það að starfsmenn ættu að vera kurteisir 

og bera virðingu fyrir öllum. Ekki tala um ungmennin heldur við þau og að starfsfólk ætti 

að líta á sig sem félaga frekar en eitthvað aðstoðarfólk.  

Eins og fram hefur komið töluðum við einnig við forstöðukonu Reykjadals en hún var 

að mörgu leyti sammála ungmennunum varðandi það, að starfsmenn væru ungir og 

hressir. Þar sem allir viðmælendur okkar töluðu um góðan anda í Reykjadal vildum við vita 

hver væri lykillinn að því. Forstöðukonan í Reykjadal sagðist legga mikið upp úr hópefli,  

góðum samskiptum og góðri samvinnu milli starfsmanna. 

Eftir að hafa rýnt í viðtölin og farið í að útbúa námskeiðið notuðum við þessi viðtöl 

okkur til hliðsjónar. Þar sem allir viðmælendur okkar voru sammála um að Reykjadalur 

hefði þetta sérstaka andrúmsloft og góðan anda tókum við mark á því sem forstöðukona 

Reykjadals sagði varðandi hópefli og hvernig það hafði áhrif á góð samskipti og góða 

samvinnu. Við lögðum einnig áherslu á að gera starfsmönnum grein fyrir virðingu og að 

starfsmenn í tómstundastarfi eru þar á forsendum ungmennanna en ekki sínum eigin 

forsendum. 

6 Námskeiðið  

Námskeiðið skiptist í fjóra daga. Það samanstendur bæði af fræðslu sem og verklegri 

þjálfun. Hér að neðan kemur kafli um nýsköpun og nýjung í okkar námskeiði. Einnig 

verður farið ítarlega í hvern dag fyrir sig og útbúnir verða dagaskiptir tímaseðlar. Að 

lokum er stundatafla sem er dæmi um hvernig dagskráin gæti verið. 

6.1 Nýsköpun 

Þar sem námskeiðið sem hér er kynnt er hannað með starfsmannanámskeið Reykjadals til 

fyrirmyndar vildum við draga fram þær nýjungar sem okkar námskeið hefur og laga það 

að frístundar- og tómstundastarfi. Starfsemi Reykjadals er virk allan sólarhringinn og eru 

börnin þar í vikudvöl. Þar af leiðandi þurfa starfsmenn að að taka á sig ábyrgð í 

frístundarstarfi og umönnun sem annars er yfirleitt í höndum heimila þeirra. Í 

námskeiðinu okkar verður ekki farið í þætti eins og sondur, stóma- og barkapoka. Í þeim 

tilvikum þar sem sérstök þekking er nauðsynleg fær sá tiltekni starfsmaður sérstaka 

þjálfun til að axla þá ábyrgð þar sem námskeiðið okkar er hannað að frístunda- og 

tómstundastarfi. Nýmæli þessa námskeiðs eru til dæmis: 

 Mikil áhersla er lögð á hópefli til að þétta og efla starfsmannaandan. Markmið 

hópeflisins er að létta andann í hópnum og fá starfsmenn til að æfa sig að vinna 

saman og sjá hvað samvinna og samskipti eru mikilvæg. Markmiðið er líka að gefa 

starfsfólkinu upplifun sem skilur eftir sig nýja þekkingu og veitir jafnframt tækifæri 

til að staldra við og ígrunda (Magnús Sigurjón Guðmundsson og Sigurgeir Birgisson, 

2011). Hópeflið sem farið verður í eru leikir sem reyna á samvinnu og samskipti 

þátttakenda. 

 Ígrundun í lok dags til þessa allir staldri við og skoði daginn, hugsi um lærdóm 

dagsins sem endar svo á umræðum og spurningum ef einhverjar eru. Ígrundun er 

ekki það sama og  vangaveltur. Ígrundun er það þegar við stoppum og skoðum 

eitthvað ákveðið atvik eða umræðu og drögum lærdóm af því en ekki eitthvað sem 

við hugsum í þaula eins og vangaveltur. Þannig má segja að ígrundun sé hugsun 

um hugsun og hæfni sem við notum til  þess að greina á milli mikilvægra atburða 

(Morris, 2012). 

 Förum í atviksskraningu ef eitthvað kemur upp á og förum djúpt í alvarleika 

nauðungar og hvað skal gera til að koma í veg fyrir að beita skuli nauðung. Í lögum 

um réttindagæslu fatlaðs fólks nr. 88/2011 er sagt að öll beiting nauðungar í 

samskiptum við fatlað fólk sé bönnuð. 

 Námskeiðinu og greinargerðinni fylgja svo tímaseðlar hvern dag fyrir sig þar sem 

sýndur er tíminn, æfingar, áhersluþættir og skipulag hvers hluta. Þessir tímaseðlar 

auðvelda undirbúning og skipulagningu á námskeiðinu og passa það að 

námskeiðið haldi tímaáætlun. 

 Í námskeiðinu verður farið í fræðilegan bakgrunn á fötlun. Þar verður farið í 

læknisfræðilega sjónarhornið og félagsleg sjónarhorn á fötlun. Þar segjum við frá 

því að við lítum einungis á fötlun út frá félagslegum sjónarhornum. 

 Við undirbúning námskeiðs voru tekin viðtöl við þrjú fötluð ungmenni um þeirra 

skoðun á starfsmönnum og hvað þeim finnst að starfsmenn eigi yfir höfuð að 

kunna betur. Þetta gerðum við til að fá upplýsingar um góða starfsmenn frá augum 

fatlaðra ungmenna en ekki okkar augum og hvað við höldum að þeim finnist best. 

6.2 Dagur eitt 

Fyrsti dagurinn einkennist af kynningu á starfseminni sem starfsmenn koma til með að 

vinna í. Farið verður yfir hvernig dagarnir fara fram, hvert sé hlutverk verkefnastjóra, 

vaktstjóra og starfsmanna og hvers er ætlað af hverjum og einum. Farið verður yfir 

trúnað, mannréttindi og siðareglur starfseminnar. Fyrri hluti dags verður á 

fyrirlestrarformi þar sem kennarar stjórna. Seinni part dags verða verklegar æfingar þar 

sem unnið er í pörum, þar sem við fáum fötluð ungmenni til að aðstoða okkur. Í þessu 

verður prufað að mata, fylgja einhverjum sem er blindur eða í hjólastól. Einnig verður 

þjálfun í því að taka á móti ungmennum t.d. að heilsa ungmenninu fyrst og síðan foreldri. Í 

lok hvers dags verður alltaf farið í hópefli til að tengja hópinn saman og ígrundun og 

umræður um daginn. Í hópefli dagsins er markmiðið að starfsmenn kynnist hvor öðrum og 

er því farið í nafnaleik, sjá tímaseðil fyrir dag eitt. 

6.3 Dagur tvö 

Dagur tvö byrjar á fræðslu frá sjúkraþjálfara um hvernig starfsmenn eiga að beita sér 

líkamlega. Þar verður farið í hvernig á að lyfta hlutum eins og að vera með bakið beint og 

nota fæturnar til að lyfta. Líkamsbeiting er lykilatriði til að koma í veg fyrir t.d. 

bakvandamál og oft hefur fólki ekki verið kennt þetta, fyrr en bakvandamál koma upp. 

Eftir það verður farið í fjóra mikilvæga þætti:  

 Fyrsti þáttur: Farið verður yfir hjálpartæki sem eru á staðnum, t.d. lyftur, baðbekki 

og rúm. Starfsmenn fá kennslu á hjálpartækin hvernig þau virka. 

 Annar þáttur: Farið verður yfir hvernig bregðast skuli við krampa og flogum, hvort 

skuli gefa lyf, hvort hringja eigi á aðstoð og hvenær skal bregðast við þessum 

viðbrögðum.  

 Þriðji þáttur: Farið verður í varnarviðbrögð ef eitthvað kemur upp á og reglur 

varðandi atviksskráningu og nauðung og hvenær um nauðung sé að ræða og til 

hvaða aðgerða megi grípa til þess að koma í veg fyrir að beita þurfi nauðung.  

 Fjórði þáttur: Síðasti þátturinn fer í það að sýna stað starfseminnar. Hvar 

slökkvitæki séu og allt sem viðkemur því ef yfirgefa þarf byggingu. Hvar sjúkradót 

sé til staðar ef slys verður á staðnum og hver eru fyrstu viðbrögð. 

Þegar þessir þættir eru yfirfarnir verður farið í nokkra hluti varðandi tjáningu eins og 

tákn með tali, hlátur og grátur. Einnig verður rætt um virðingu við ungmennin þar sem 

sum geta ekki tjáð sig með orðum og tjá sig á einhvern annan hátt. Þrátt fyrir að þau tjái 

sig ekki með orðum þá skilur einstaklingurinn hugsanlega allt. Þessi hluti verður kenndur á 

spjallformi til að fá umræður um tjáningu. Dagurinn endar svo á hópefli og ígrundun. Í 

hópefli dagsins verður lögð áhersla á hópstyrkingu, samvinnu og rökhugsun og verður 

farið í leik sem reynir á þessa þrjá þætti, sjá tímaseðil fyrir dag tvö.  

6.4 Dagur þrjú 

Dagurinn hefst á að foreldri segir frá sinni reynslu og upplifun og hvernig skuli haga sér í 

kringum foreldra og ungmenni. Þetta verður á fyrirlestrarformi/spjallformi þar sem 

starfsmenn geta spurt ef einhverjar vangaveltur koma upp. Sem dæmi má nefna, að ekki 

er æskilegt að vera í símanum og að starfsmenn séu til staðar á forsendum ungmenna en 

ekki þeirra sjálfra og að aðgát skal höfð í nærveru sálar. Farið verður í fræðilega hlutan á 

fötlun, læknisfræðilega sjónarhornið og félagslegu sjónarhornin og þau skoðuð og rædd, 

þar sem fötlun er mismunandi. Þessi hluti verður á fyrirlestrarformi með umræðum þar 

sem starfsmenn geta spurt og rætt málin. Starfsmenn frá félagi flogaveikra verður með 

fræðslu og einnig verður fræðsla um einhverfu. 

LAUF, félag flogaveikra er með fastan þátt í sinni starfsemi þar sem þau fara og halda 

fræðslu um flogaveiki og fyrstu viðbrögð fyrir hópa. Í þeirra dagskrá eru sýnd myndbönd 

og komið inn á viðbrögð við helstu tegundum floga (lauf.is, e.d.).  

Einhverfusamtökin hafa gert myndbönd og fræðsluefni fyrir fólk sem hægt er að 

sækja á netinu. Er þetta efni sem er ekki of fræðilegt og getur hver sem er notað þessi 

myndbönd og fræðsluefni.  

Í lok dags verður hópefli og ígrundun. Í hópefli dagsins er lögð áhersla á að hrista 

hópinn saman, koma blóðinu á hreyfingu og heilasellum í gang og er farið í leik sem leggur 

áherslu á þessa þrjá þætti, sjá tímaseðil fyrir dag þrjú. 

6.5 Dagur fjögur 

Síðasti dagurinn einkennist af skyndihjálp, bæði fræðslu um skyndihjálp og verklegum 

æfingum. Farið verður yfir helstu grundvallaratriðin í skyndihjálp og fær hver og einn 

skírteini í lok námskeiðs. Rauði krossinn heldur námskeið sem sniðið er að þörfum hópa 

þar sem lögð er áhersla á að kenna rétt viðbrögð og einfaldar aðferðir skyndihjálpar 

(Raudikrossinn.is, e.d.). Þegar skyndihjálpin er búin verður farið hópefli. Í hópeflinu verður 

lögð áhersla á samvinnu og félagsþroska og verður farið í leik, sjá tímaseðil fyrir dag 

fjögur. Í lok dagsins verður lúkning þar sem farið verður yfir alla dagana og umræður fylgja 

í kjölfarið. Þar sitja allir saman og kennarar renna yfir námskeiðið í heild og starfsmenn 

geta spurt ef einhverjar spurningar koma upp. 

6.6 Tímaseðlar fyrir námskeið 

Tímaseðill – tími 1 
 

 

Mín:      Æfingar                                                               Áhersluþættir                           Skipulag            
 

Staður: 

 

 

 

Kennarar: 

Dags:                              kl: Aldur: 

Kennsluþættir: 

Markmið:   

 

Tæki: 

   
1

,5
 k

ls
t Kynning:  

Kynning á starfi  

 

Útskýra hlutverk verkefnastjóra, 
vaktstjóra og starfsmanna  

 

Farið verður yfir starfið í heildsinni 
og útskýrð hlutverk hvers og eins 

   
   

   
   

4
5

 m
ín

 

Upphitun:  

Hvernig fer dagurinn fram? 

 

 

 

 

 

Útskýra dagskrá daga. 

 

 

 

 

Dagur í starfi útskýrður– 
matarskipulag og dagskrá 
ungmenna 

5
   

   
   

   
   

   
   

   
  2

,5
 k

ls
t 

Aðalþáttur: 

Verklegar æfingar og umræður  

 

 

 

Aðgát skal höfð í nærveru sálar, 
trúnaður, mannréttindi og 
siðareglur 

 

 

 

 

Verklegar æfingar verða þar sem 

starfsmenn fá að takast á við 

fatlanir 

 

Farið yfir trúnað, mannréttindi og 

siðareglru starseminnar. 

 

Unnið í pörum þar sem annar tekst 
á við fötlunina og hinn er 
starfsmaður. Í þessu verður prufað 
t.d. að mata, tannbursta og æft að 
taka á móti ungmennum. 

1
,5

 k
ls

t 

Niðurlag: 

 

Hópefli tengd samvinnu 

 

 

 

Ígrundun og umræður 

 

 

Nafnaleikur og er markmið 
leiksins að kynnast öðrum í 
hópnum 

 

 

Spjall þar sem allir geta spurt ef 
eitthvað er óljóst og farið yfir 
daginn 

Þátttakendur sitja í hring. Hver 
og einn á að hugsa um eitt atriði 
sem er einstakt við sig. Einn 
byrjar og segir frá því hvað þetta 
er. Ef það sem hann nefnir á við 
fleiri standa þeir upp og setjast á 
hann. Sá sem byrjaði verður nú 
að láta sér detta í hug eitthvert 
annað atriði sem er sérstakt við 
hann í von um að það eigi ekki 
við hina. Takist honum það 
losnar hann við þá sem settust á 
hann og sá næsti fær að reyna. 
http://leikjavefurinn.is/eg-er-
frabaer-eins-og-eg-er/ 

 

http://leikjavefurinn.is/eg-er-frabaer-eins-og-eg-er/
http://leikjavefurinn.is/eg-er-frabaer-eins-og-eg-er/

Tímaseðill – tími 2 
 

Mín:      Æfingar                                                               Áhersluþættir                           Skipulag             

Staður Kennarar: 

Dags:                              kl: Aldur: 

Kennsluþættir: 

Markmið:   

 

Tæki: 

   
   

1
5

 m
ín

 

Kynning:  
Dagurinn kynntur 

Farið yfir daginn í heildsinni  

   
   

   
   

   
   

   
   

   
2

 k
ls

t 

Upphitun:  

 

Fræðsla frá sjúkraþjálfara og 
farið í þættina fjóra:  

 Hjálpartæki 

 Krampi og flog 

 Atviksskráning og 
nauðung 

 Slökkvitæki og 
sjúkrabúnaður 

 

 

 

Farið yfir hvernig starfsmenn 
eiga að beita sér líkamlega rétt. 
Sjúkraþjáfarar fara einnig yfir 
hjálpartæki sem fylgir 
ungmennunum eins og spelkur 
og hvernig á að setja þær á. 

Farið í þessa þætti í einum hóp. 
Fyrsta þátturinn er hjálpartæki 
sem eru á staðnum (lyftur, 
baðbekkir, rúm). Þáttur tvö verður 
farið í krampa og flog og hvernig 
skal bregðast við þeim. Þriðji 
þáttur er farið í varnarviðbrögð ef 
eitthvað kemur upp á og reglur 
varðandi atviksskráningu og 
nauðung. Síðasti þátturinn er að 
sýna húsnæðið. 

5
   

   
   

   
   

   
   

   
   

   
 1

 k
ls

t Aðalþáttur: 

Tjáning (tákn með tali, hlátur og 
grátur) og virðing við ungmenni 

 

 

 

 

 

 

 

 

Vera meðvituð um mismunandi 
tegundir af tjáningu. Sum tjá sig 
ekki með orðum en gera það á 
einhvern annan hátt. Þó svo þau 
tjái sig ekki með orðum þá skilja 
þau kannski allt sem við segjum.  

 

Umræða í hóp og tekin verða 
dæmi um tjáningu og rætt um 
virðingu við einstaklinginn.  

 

   
   

   
   

   
   

   
   

   
   

   
   

   
  1

,5
 k

ls
t 

Niðurlag: 

 

Hópefli  

 

 

 

 

Ígrundun og umræður 

  

 

Lögð áhersla á hópstyrkingu, 
samvinnu og rökhugsun 

 

 

 

Spjall þar sem allir geta spurt ef 
eitthvað er óljóst og farið yfir 
daginn 

Þátttakendur geta verið tíu til 
fimmtán standa mjög þétt 
saman. Þeim er síðan sagt að 
rétta út hendurnar og finna lófa 
til að halda í. Enginn má þó leiða 
manneskju sem er næst við 
hliðina. Þegar allir hafa gert 
þetta er kominn mennskur 
hnútur og eiga þátttakendur nú 
að vinna saman að því að leysa 
úr flækjunni og mynda hring án 
þess að sleppa takinu á þeim 
sem þeir leiða. 
http://leikjavefurinn.is/mennsku
r-hnutur/  

 

http://leikjavefurinn.is/mennskur-hnutur/
http://leikjavefurinn.is/mennskur-hnutur/

Tímaseðill – tími 3 
 

Mín:      Æfingar                                                               Áhersluþættir                           Skipulag             

 

 

Staður: Kennarar: 

Dags:                              kl: Aldur: 

Kennsluþættir: 

Markmið:   

 

Tæki: 

   
   

 1
5

 m
ín

 

Kynning:  

Kynning á deginum 

 

Dagurinn kynntur í heildsinni 

 

   
   

   
   

   
1

,5
 k

ls
t Upphitun:  

Upplifun foreldra  

Foreldri kemur og segir frá sinni 
reynslu og upplifun og hvernig 
skal haga sér í kringum foreldra 
og ungmenni 

 

5
   

   
   

   
   

   
   

   
   

   
   

   
   

   
2

,4
5

 k
ls

t 

Aðalþáttur: 

Almennt um fötlun – fötlun er 
mismunandi 

 

 

Fræðsla um einhverfu og 
flogaveiki 

 

Farið verður í fræðilega hlutan á 
fötlun, læknisfræðilega, 
félagslegu sjónarhornin 

 

Starfsmenn frá félagi flogaveikra 
og einhverjusamtökunum 
verðameð fræðslu 

 

Málin rædd og skoðuð 

   
   

   
   

   
   

   
   

   
   

   
   

   
  1

,5
 k

ls
t 

Niðurlag: 

Hópefli  

 

 

Ígrundun og umræður 

Koma blóðinu á hreyfingu og 
heilasellunum í gang 

 

 

Spjall þar sem allir geta spurt ef 
eitthvað er óljóst og farið yfir 
daginn 

Þátttakendur standa saman í 
hring og byrja með einn bolta. 
Boltinn er látinn ganga réttsælis 
á milli. Því næst er öðrum bolta 
bætt við sem á að ganga 
rangsælis. Nú eru tveir boltar í 
umferð og þá er þriðja boltanum 
bætt við (gott er að hafa hann 
annarar gerðar en hina) en 
honum á að kasta á milli. Sá 
nemandi sem missir bolta fer út 
úr hringnum og tekur út 
refsingu, t.d. að hoppa sundur og 
saman fimm sinnum. Að því 
loknu kemur þátttakandinn aftur 
í hringinn og heldur áfram. 

http://leikjavefurinn.is/bryngeir-
valdimarsson/  

http://leikjavefurinn.is/bryngeir-valdimarsson/
http://leikjavefurinn.is/bryngeir-valdimarsson/

Tímaseðill – tími 4 
 

Mín:      Æfingar                                                               Áhersluþættir                           Skipulag             

 

Staður: Kennarar: 

Dags:                              kl: Aldur: 

Kennsluþættir: 

Markmið:   

 

Tæki: 

1
5

m
ín

 

Kynning:  

Kynning á deginum 

 

Dagurinn kynntur í heildsinni 

 

   
  3

 k
ls

t 

Upphitun:  

Skyndihjálp – Bóklegt/fyrirlestur 
á vegum Rauða krossins. 

 

Lögð er áhersla á að kenna rétt 
viðbrögð í neyð og einfaldar 
aðferðis skyndihjálpar. 

 

Námskeiðin eru sniðin að þörfum 
hópa, s.s. almennings, fagaðila og 
fyrirtækjastarfsmanna, bæði hvað 
varðar lengd og efnistök 

5
   

   
   

   
   

   
   

   
   

   
   

   
   

  1
 k

ls
t 

Aðalþáttur: 

 

Skyndihjálp – verklegt á vegum 
Rauða krossins. 

 

 

 

 

 

Að lokinni fræðslu verður farið í 
verklegan hluta 

 

 

Skipt niður í nokkra hópa og 
starfsmenn rauða krossins fara 
yfir nokkur grundavalllaratriði  

   
   

   
   

   
   

   
   

   
   

   
   

   
  1

,5
 k

ls
t 

Niðurlag: 

 

Hópefli 

 

 

 

Ígrundun og umræður 

 

 

 

 

Lúkning á námskeiði 

 

 

Reynir á samvinnu og 
félagsþroska 

 

 

Spjall þar sem allir geta spurt ef 
eitthvað er óljóst og farið yfir 
daginn 

 

 

Rennt hratt yfir námskeiðið í 
heild. Starfsmenn geta spurt – 
umræður. 

Nemendur raða sér á stóla í 
hring. Kennarinn segir t.d.: 
,,Raðið ykkur eftir stafrófsröð og 
byrjið á Gunnu” Þá eiga 
nemendurnir að raða sér á eftir 
Gunnu í stafrófsröð án þess að 
snerta gólfið og fá til þess eina 
mínútu. Síðan fækkar kennarinn 
stólunum í hringnum þannig að 
það verður stöðugt erfiðara fyrir 
nemendur að raða sér án þess að 
snerta gólfið. Sá sem snertir 
gólfið dettur ofan í 
hákarlatjörnina og er úr leik! 
Kennarinn kemur svo með fleiri 
skilaboð eins og ,,Raðir ykkur 
eftir afmælisdögum og byrjið á 
Jóni” o.s.frv. Sá sem situr einn 
eftir er sigurvegari. 
http://leikjavefurinn.is/hakarlatj
orn/  

http://leikjavefurinn.is/hakarlatjorn/
http://leikjavefurinn.is/hakarlatjorn/

6.7 Dæmi um dagskrá  

7 Lokaorð 

Það er skylda hins opinbera að stuðla að þátttöku fatlaðs fólks í menningar- og 

tómstundalífi og frístunda- og íþróttastarfi. Fatlað fólk á rétt á að taka þátt í þessu starfi á 

jafnt við aðra. Það er svo ábyrgð starfsmanns að fylgja því eftir og gera allt sem í þeirra 

valdi stendur til að standa vörð um rétt þeirra einstaklinga sem hann vinnur með. Eins og 

fram kemur hér að ofan í greinagerð okkar, eru tómstundir mikilvægar fyrir alla en oft 

koma hindranir í samfélaginu í veg fyrir að fólk með fötlun stundi þær að jafnaði. Við erum 

öll ólík, hvort sem við erum börn, ungmenni eða fullorðin og þegar litið er á 

tómstundastarf með ungmennum með fötlun þarf að mæta hverju ungmenni þar sem það 

er statt. Þetta lokaverkefni var unnið til að auðvelda starfsfólki sem er að byrja vinna með 

fötluðum ungmennum að komast sem fyrst inn í sitt hlutverk. 

Í námskeiðinu er því lögð áhersla á að það gagnist þeim sem vinna á markvissan hátt 

með ungmennum með sérþarfir. Námskeiðið er góður undirbúningur fyrir óreynda 

starfsmenn sem og reynda, til að auðvelda þeim undirbúning í starfi. Við gerð 

námskeiðsins var einnig lögð mikil áhersla á hópefli til að þétta anda starfsmanna, þar 

sem markmið hópeflis er ekki eingöngu skemmtun og leikur. Markmiðið er líka að gefa 

starfsfólkinu upplifun sem skilur eftir sig nýja þekkingu og veitir  jafnframt tækifæri til að 

staldra við og ígrunda (Magnús Sigurjón Guðmundsson og Sigurgeir Birgisson, 2011). 

Að lokum teljum við mikilvægt að starfsmenn hlusti á ungmennin sem þeir eru að 

aðstoða og vinna með, þar sem starfið er sniðið eftir þörfum ungmennanna en ekki eftir 

þörfum starfsmanna. 

